
UEFA  u  vezi  sa  nogometnim
play-offom
Na  jučerašnjem  sastanku  Organizacijskog  odbora  za  play-off
1999., predsjedavajući gosp. Fahnler iz UEFA-e je najavio da
će susret Velež – Posušje biti odigran na stadionu Vrapčići
gdje je Velež igrao tokom sezone.

Gosp. Fahnler je objasnio da je glavni razlog za ovu odluku u
skladu  sa  odlukom  od  25.  maja  kojom  je  regulirano  da  će
klubovi  biti  domaćini  susreta  na  vlastitim  stadionima  ili
nogometnim  igralištima.  On  je  takođe  rekao  da  prijašnji
raspored, po kome je Velež trebao biti domaćin Posušju na
stadionu Bijeli Brijeg, nijeu skladu sa odlukom od 25. maja te
da je želio ispraviti ovu pogrešku. Takođe je kazao da dva
kluba  odmah  nakon  ovoga  trebaju  započeti  pregovore  o
zajedničkom korištenju stadiona Bijeli Brijeg i pitanju jedne
jedinstvene lige jer ovo je posljednji put da UEFA tolerira
natjecanje poput ovoga sa više od jedne lige.

Gosp.  Fahnler  je  dodao  da  vjeruje  da  uslijed  ove
kontroverzije, sigurnosna situacija ne pridonosi odigravanju
susreta pod Bijelim Brijegom u subotu. On je zasnovao ovu
procjenu  na  člancima  i  medijskim  izvještajima  koji  su  se
gomilali na njegovom radnom stolu u Beču tokom posljednjih
nekoliko sedmica, u kojima su se naglašavale kontradikcije
između rasporeda i odluke od 25. maja u vezi  susreta Velež –
Posušje.

Ovu odluku je donijela sama UEFA ali ima i podršku OHR-a.

Pregovori  o  postizanju  dogovora  o  budućem  zajedničkom
korištenju stadiona započet će nakon završetka play-off-a pod
predsjedavanjem  UEFA-e  i  OHR-a.  Sve  strane  koje  ne  budu
surađivale u ovom procesu bit će suočene sa odgovarajućim
sankcijama uključujući zabranu učešća u natjecanjima evropskih

klubova za duži vremenski period. Konačno je došlo vrijeme za
dobru volju i razumijevanje – međunarodne zajednice ne može
ovo stvoriti.

Iako razumijemo razočaranje Fudbalskog kluba Velež i njegovih
navijača nakon ove odluke, mostarski derbi  16. juna 1999.
predstavlja i važan korak za ovaj klub i još jednu važnu faza
u procesu pomirenja u Mostaru. Danas smo saznali da se klubovi
Nogometnog  Saveza BiH namjeravaju povući iz natjecanja –
obavješteni  smo  da  ih  je  gosp.  Fahnler  zamolio  da  ponovo
razmotre  svoju  odluku  i  zamolio  je  obadva  udruženja  da
postignu kompromisno rješenje i da  ga izvijeste o tome do
09:00 h sutra ujutro.

Slažemo se da su, umjesto dobrih priprema i dobre volje, razne
organizacije i strane ispolitizirale susret Velež – Posušje.
Ovo  je  sasvim  neprihvatljivo  kao  što  je  neprihvatljiva  i
provokativna uloga nekih medija.

Stav OHR-a je bio od samog početka da klubovi, sudionici u
play-off-u,  kao  i  navijači  u  Mostaru,  ne  bi  trebali  biti
lišeni  prilike  da  sudjeluju  u  tri  najprestižnija  evropska
takmičenja.  Stoga,  usprkos  politizaciji  ovog  play-off,  jos
uvijek se nadamo da će dogovor između dva nogometnih udruženja
biti postignut prije 09:00 h ujutro kada sudije stižu.


